
Ҳозирги кунда, маълумки, Тошкент тиббиёт академияси олдига малакали, 

рақобатбардош, эркин фикрлай оладиган, қобилиятли, яъни, соғлиқни сақлаш тизимининг 

бирламчи бўғинида профилактик вазифаларни ташкиллаштира оладиган умумий амалиёт 

шифокорини (УАШ) тайёрлаш устувор вазифаси қўйилган. Олий тиббиёт ўқув 

юртларидаги ўқув жараёни, малакали УАШ тайёрлаш дастурига кўра, оилавий 

поликлиника ва қишлоқ врачлик пункти (ҚВП) шароитида кенг тарқалган касалликларни 

даволай оладиган, профилактика усули ва тамойилларини биладиган ҳамда беморларни 

диспансеризация ва реабилитация қила оладиган УАШ тайёрлашга йўналтирилган 

бўлиши керак. Бу орқали бир бири билан узвий боғлиқ бўлган икки масала, яъни ОП ва 

ҚВПда беморларни олиб бориш тамойилларини биладиган мутахассисни тайёрлаш ҳамда 

талабаларда клиник фикрлашни шакллантиришга йўналтирилган ўқув жараёни 

самарасининг оширилиши ҳал қилинади. Ушбу мақсаднинг амалга оширилишини 

таъминлаш учун янги ёндашувлар зарур, хусусан, таълим жараёнини реал вазиятга 

яқинлаштириш, яъни талабаларни бўлажак иш жойларида ўқувни ташкиллаштириш 

орқали уларда билим ва кўникмаларни шакллантиришни  талаб этади.  

ТТА даволаш ва тиббий-педагогика факультетларининг 1, 2 ва 3-сон ички 

касалликлар,  хирургик касалликлар, 2-сон болалар касалликлари ва  2-сон акушерлик ва 

гинекология кафедралари УАШ тайёрлашда асосий билим ва кўникмаларини 

шаклланишида асосий таянч бўлган кафедралар хисобланади. Бугунги кунда УАШ 

тайёрлашда юқорида келтирилган кафедраларида асосий ўқув базаларидан ташқари 

уларга Тошкент шахардаги ОП ва 2017 йил январь ойидан бошлаб Тошкент вилояти 

Зангиота туманида жойлашган ҚВП ўқув базалари ташкил қилинган (1-жадвалда 

келтирилган).  

Шу муносабат билан Тошкент тиббиёт академияси ректорининг 2017 йил 6 

апрелдаги № 26 рақамли фармойишига кўра, раис: Х.С.Ахмедов, аъзолар: 

Л.А.Абдурахимова, М.С.Салаева, Ф.Б.Абдумаликова, С.У.Алимов, Д.А.Ганиев, 

Ш.А.Латипова, Э.А.Худайкулов, М.И.Жураев ва Ш.Ш.Массавиров таркибида ишчи гуруҳ 

тузилди ва улар УАШ тайёрлаш кафедраларининг ОП ва ҚВП  ўқув базаларида ўқитиш 

жараёнини ташкиллаштириш ва уларнинг самарадорлиги масаласи бўйича ўрганиб 

чиқдилар. Тахлил ишчи гурухни жойларда бевосита ўқув жараённи ўрганиш ва 7-курс 

талабаларидан (даволаш ва тиббий-педагогика факультетлари) аноним анкета-сўровнома 

ўтказиш орқали қилинди. 

 

1-жадвал  

УАШ тайёрлашда таянч кафедраларга бириктирилган базалар 

 

Кафедралар  Оилавий поликлиника  ҚВП  

1-сонли ички касалликлар  №37  «Назарбек»  

2-сонли ички касалликлар  Яккасарой тумани кўп 

тармоқли поликлиника  

«Саримсақов»  

3-сонли ички касалликлар  № 2 ва № 20  «Дадажанов»  

2-сон болалар касалликлари  №15 ва № 59  «Иттифоқ»  

Хирургик касалликлар  № 14 ва №15  «Кизғалдоқ»  

2-сон акушерлик ва 

гинекология  

№ 14, № 15, № 16  «Ибн Сино»  

 



Жойларда ўқув жараёнини ўрганиш натижалари бўйича қуйидагилар 

аниқланди:  

1) Кафедраларнинг барчасида Тошкент шахар соғлиқни сақлашни бош 

бошқармаси, Тошкент вилояти Зангиота тумани тиббий бирлашмаси ва ТТА билан 

тузилган шартнома асосида ОП ва ҚВПларда ўқув жараёни ташкил қилинган бўлиб, 

деярли барча кафедралар учун алоҳида хоналар ажратилган; 

2) Ўқув базаларда фан ишчи дастури, машғулот режалари мавжуд ва ўқув жараёни 

ОП ва ҚВПнинг иш тартибига мослаштирилган кун тартиби асосида амалга оширилади; 

3) ОП ва ҚВПларда ўқув жараёни талабаларнинг бевосита беморлар билан ишлаш 

ва амалий кўникмаларни ўзлаштиришга қаратилган; 

4) ОП ва ҚВПлардаги ўқув жараёни кўпроқ педагог ходимларни ротацияси асосида 

амалга оширилади;   

Тахлил асосида ишчи гурух бир қатор хулосаларга келди: 

1) 7-курс талабалари ОП ва ҚВП шароитида бевосита бемор билан мулоқат кун 

тартибининг болалар, хирургик ва ички касалликларда 55-57%, акушерлик ва гинекология 

фанида  50 % ни, назарий қисми - 32-35%ни ва бемор тахлили эса 10%дан кам бўлган 

вақтни эгаллайди. Шу ўринда айтиш жоизки, кўрилган беморлар юзасидан тахлилга кун 

тартибидан етарли вақт ажратилмаганлигини англатади. Маълумки, талабаларнинг клиник 

фикрлашининг шаклланишида беморлар тахлили мухим ўрин эгаллайди.   

2) 7-курсда фанга ажаратилган соатнинг ОП шароитида ўтилиши акушерлик ва 

гинекология бўйича 60%, хирургик касалликларида – 50%, болалар касалликларида ва 

ички касалликлар бўйича эса 100% ни ташкил  қилади.   

3) ОП ва ҚВП да жавобгар педагог ходимлар томондан консультатив иш олиб 

борилади ва буни тасдиқловчи журнали мавжуд; 

4) Талабалар бевостида беморлар кўригида иштирок этади ва уйга чақирувдаги 

кўрикни патронаж хамшира билан бирга амалга оширилади ва бу туғрисидаги 

маълумотлар алохида журнал ва амбулатор карталарда қайд этиб борилади. 

Шу билан бир бирга базаларда  ўқув жараёнини ташкиллаштиришда бир қатор 

муаммолар аниқланди: 

1) Айрим холатларда машғулотлар ўтиш учун шароит йўқлиги, хоналарнинг 

таъмирга мухтожлиги ва қиш мавсумида ёмон иситилиши хамда жихозлар билан 

таъминланиши бўйича мавжуд муаммолар (2-сон ички касалликлар кафедрасини 

“Саримсоқов” ҚВП – мажлислар хонаси ажратилган; хирургия касалликлари кафедрасини  

15-ОП; 2-сон акушерлик ва гинекология кафедраси 14-ОП; 1-сонли ички касалликлар 

кафедрасини “Назарбек” ҚВП да кафедрага ва хамширалар малакасини ошириш курсига 

битта хона ажратилган); 

2) УАШ бажараши лозим бўлган амалий кўникмаларни ўзлаштириш юзасидан 

муаммолар ва бу айрим ОП ва ҚВПда баъзи асбобларнинг йўқлиги ёки уларнинг 

ишламаслиги холатлари билан боғлиқ (“Саримсоқов” ҚВП; 15-ОП; 2-сон акушерлик ва 

гинекология кафедраси 14-ОП). 

7-курс талабаларга аноним тарзда ўтказилган анкета-сўровнома натижалари 

таҳлилининг  қуйидагиларни кўрсатди: 

1. Оилавий поликлиника ва ҚВПда УАШ қабули ва уйга чақирувларида кўрилган 

беморлар тахлили ўтказиладими? деган саволга талабаларнинг “Ҳа” – 23,3 %  ва “Йўқ”  

–76,7%  деб кўрсатишган. Бу кўрсатгичлар талабалар касал билан мулоқатда бўлсада 

кўрилган беморлар тахлили ўқитувчилар томондан суст ўтказилишидан далолат беради. 

2. Беморларда амалий кўникмаларни бажариладими? деган саволга Ҳа” – 61,2 %  

ва “Йўқ”  –38,8% талабаларнинг деб кўрсатишган.  Жумладан ўқитувчи билан?  - “Ҳа” – 

11,2 %  ва “Йўқ”  –89,8%  талабалар томондан кўрсатилган. Бу талабаларни амалий 



кўникмаларни ўзлатиришдаги педагог ходимлар томондан етарли назорат бўлмаслигидан 

далолат беради. 

3. Оилавий поликлиника ва ҚВПда хужжатларни билан ишладингизми? деган 

саволга талабаларнинг 94,5% “танишдим” деб белгилашган бўлса, атиги 28,4%  талабалар 

“Ўз қўлим билан УАШга ёрдам бериб, хужжатларни тўлдирдим”тарзда фикр 

билдиришган. Бу ҳолат талабаларининг лозим бўлган тиббий хужжатлар билан ишлаш 

кўникмаларни шаклланишига етарли даража эътибор бермаслигидан далолат беради.  

4. Оилавий поликлиника шуғулланганингизда ўқув жараённинг қайси қисмга 

кўпроқ вақт ажратилган? деган саволга, 1-расмдан кўриниб турибдики, ОП шароитида 

талабалар УАШ бажариши лозим бўлган асбобларда ўз малака кўникмаларини етарли 

даражада ўзлаштирмайди ва уларнинг клиник фикрлашининг шаклланишида мухим ўрин 

эгаллаган кўрилган беморлар тахлили етарли даражада ўтказилмайди. 

 

 
1-расм. 

 

5. Оилавий поликлиника ва ҚВПда ўқув жараёни  учун қандай шароит 

ўрнатилган? Бу саволга талабаларда турли жавоблар бўлган ва уларнинг ичида, 2-расмда 

кўриниб турибдики, кўпчилик шароитнинг қониқарсизлиги хақида фикр билдиришган.    

 

 
2-расм. 

61,2%

100%

23,4%

8,4%

Назарий қисм (мавзу ёритилиши)

УАШ билан  касал қабулида иштироки 

Беморларда амалий кўникмаларни бажариш 
(асбоблар)

Кўрилган беморларни тахлил қилиш 

70%

21,7%

30%

86,2%

Шароит йўқ (ёки ёмон ёки қониқарсиз )

Шароит бор (ёки яхши ёки қониқарли)

Хоналар таъмирланмаган

Тушлик учун шароит йўқ



6. Оилавий поликлиника ва ҚВПда ахоли профилактик (тиббий) кўригида 

иштирок этдингизми? деган саволга 80,6% талабалар “Ҳа” ва 19,4% нафари “Йўқ”деб 

жавоб беришган. 

7. Оилавий поликлиника ва ҚВПда беморларни диспансеризация жараёнида 

иштирок этдингизми? деган саволга 50,5% талабалар “Ҳа” ва 49,5% нафари “Йўқ” деб ўз 

фикрларини билдиришган. Бу кўрсаткичлар талабаларда бирламчи тиббиёт бўғимидаги 

беморларда сурункали касалликларни назорат ва мониторинг қилиш бўйича билим ва 

кўникмаларни шаклланишидаги муаммолар мавжудлигини кўрсатади.  

8. Оилавий поликлиника ва ҚВПда қайси гурухдаги беморларни кўпроқ қабул 

қилдингиз (белгилаб чиқинг)? деган саволларга талабалар деярли барча турдаги 

контингент ва касалликлар қабулида иштирок этишини кўрсатган (3-расм). 

 

 
3-расм 

 

9. Оилавий поликлиника ва ҚВПда беморлар кўригида ўзингизда қандай 

камчиликлар мавжудлигини сездингиз? деган саволдан (4-расм) маълум бўлдики, 

талабалар ўзларининг тиббий хужжатлар билан ишлаш ва амалий кўникмаларни 

бажаришдаги малакаларини етарли даражада шаклланмаганлигини билдиришган. 

 

 
4-расм 

 

70%

21,7%

91,2

48,3%

62,4%

78,5%

Бошқалар

Репродуктив ёшдаги аёллар 

Терапевтик касалликлар 

Хирургик касалликлар 

Гинекологик касалликлар 

Болалар касалликлари

30,6%

43,3%

83,4%

73,4%

Дори воситаларни буюришда

Беморлар кўригида кам бўлганлиги

Амалий кўникмаларни бажаришда

Тиббий хужжат билан ишлашда



 

10. Оилавий поликлиника ва ҚВПда беморлар кўриги ва уларда асбобий амалий 

кўникмаларни бажаришда тўсқинликлар бўлдими? деган саволга талабаларнинг “Ҳа” – 

57,2 %  ва “Йўқ”  – 42,8%  деб билдиришган. Шундан Ҳа бўлса қандай? деган саволга 

талабалар энг кўп қуйидагиларни кўрсатишган: 

 беморлар томонидан қаршилик 

 асбоблар етишмаслиги 

 асбоблар ишламаслиги  

Ваҳоланки, бундай ҳолат талабаларнинг асбобий текширув амалий кўникмаларни 

ўзлаштириш масаласида ҳамда уларда шахлараро мулоқат маҳоратларини 

шакллантиришга йўналтирилган жиддий амалий ишларни йўлга қўйишларини талаб 

этади. 

11. Сизнинг фикрингизча ҚВПда дарс ташкиллаштилишидан сўнг ўқишнинг 

сифати яхши томонга  ўзгардими? деган саволга талабалар бўлажак иш жойларида ўқув 

жараёнини ташкил қилинишига ижобий қарашини кўрсатган, яъни 66,7% талабалар “Ҳа” 

ва 33,3% нафари “Йўқ”деб жавоб беришган.  

УАШни тайёрлашда таянч бўлган кафедраларда ОП ва ҚВПда ўқув жараёнини  

яхшилаш ва мавжуд муаммоларни ечими борасидаги таклиф ва чора-тадбирлар: 

1. ОП ва ҚВПда талабалар бажариши шарт бўлган конкрет амалий кўникмалар 

рўйхатини шакллантириш ва уларни назоратини йўлга қўйиш мақсадида ўзлаштириш 

карталарини ишлаб чиқиш;   

2. ОП ва ҚВП ўқув жараёнидаги кун тартибида беморлар тахлилига  назарий қисм 

ҳисобидан кўпроқ вақт ажратиш;  

3. ҚВП шароитида бажарилиши лозим бўлган “талабалар мустақил иши” 

вазифаларини шакллантириш; 

4. Талабаларда аҳоли ўртасида профилактик тадбирларни амалга ошириш йўлидаги 

кўникмаларни шакллантириш  мақсадида “хавф гурухлар билан ишлаш” тадбирларида 

иштирокини таъминлаш;  

5.  ҚВПларда педагог ходим ва талабалар ёрдамида “Саломатлик мактаблари” ни 

ташкиллаштириш ва уларда уларнинг иштирокини таъминлаш; 

6. ОП ва ҚВПдаги ташкилий масалалари юзасидан туғилган муаммолар ечимида 

зарурий моддий-техник ёрдам кўрсатиш; 

7. Педагог ходимларнинг илмий ишлар натижаларини ОП ва ҚВП амалиётига тадбиқ 

қилиш; 

8. Педагог ходимлар ва ўқув базалардаги УАШ ўртасидаги ҳамкорликларни 

мустахкамлаш хамда амалий консультатив ёрдам доирасини кенгайтириш мақсадида  ОП 

ва ҚВПларда мастер классларни ташкиллаштириш; 

9.  Талабаларни бўлажак иш жойлардаги бириктирилган аҳоли орасида кенг 

тарқалган касалликлар сабабларини ва мавжуд тиббий муаммоларни аниқлаш, уларни 

ечимини топиш ҳамда бартараф қилиш бўйича кўникмаларни шакллантириш мақсадида 

битирувчи курсларда фан дастурларига  “Тиббий хизмат сифатини яхшилаш”  дастурини 

тадбиқ қилиш; 

10. Талабаларда “врач-пациент” мулоқатни шаклланишини яхшилаш мақсадида 

амалий машғулотларда “шахслараро мулоқат” кўникмаларини ўзлаштиришга эътиборни 

қаратиш. 

 


